
NAPOMENE 

 

-ovaj dokument je podložan promjenama i zadnja ažurirana verzija će 
uvijek biti postavljena u Discord serveru i kanalu “biblioteka”; 

 

 

-ovaj dokument je komandant ili član upravnog odbora dužan 
proslijediti svakom potencijalnom kandidatu kako bi imao uvid na 
procedure prije ulaska i nakon ulaska u eskadrilu; 

 

 

-ovaj dokument je zabranjeno dijeliti van eskadrile bez dopuštenja 
nekog od članova komandnog štaba ili upravnog odbora; 

SKICA DOKUMENTA 

 

-Uvod 

 

-Kriteriji i postupak za Prijavu 

 

-Pravila i Ponašanje 

 

-Osnovne Vještine i Znanja 

 

-Timski Rad i Komunikacija 

 

-Tehnička Oprema 

 

-Program Obuke 

 

  -Kontakt Informacije 

UVOD 

 

Prva bosanska eskadrila je osnovana u decembru 2023. godine. Glavni 
cilj zajednice je pružiti članovima pilotima “bijeg” od stvarnog svijeta i 
da zajedno sa kolegama uživaju u jednom od najrealističnijih 
aviosimulacija na tržištu, DCS World by Eagle Dynamics. 

 

 

Eskadrila je bivši član letačke grupe “Ex-Yu”, trenutni član udruženja 
eskadrila i brigada Joint Air Task Force sa sjedištem u Italiji i član 
sopstvene zračne brigade.  

 

Eskadrile sa kojima je Prva bosanska najviše surađivala su “Flying 
Donkeys” iz Italije i “176. Panteri” iz Srbije.  

 

Vođe eskadrile nastoje da članovima pruže adekvatnu obuku, 
obrazovanje i iskustvo kako bi dostigli visoke standarde poznatih 
grupa. Shodno tome, komandni štab i upravni odbor je izbirljiv po 
pitanju biranja članova, koji moraju dostaviti CV kako bi isti imali uvid u 
iskustvo i spremnost kandidata. 

Upute za konstrukciju i slanje CV-a možete pronaći ispod: 

Regrutni upitnik Prve bosanske eskadrile:  

 

1. Koji je vaš letački nadimak odnosno Callsign, u koliko ga imate?  

 

2. Koji je vaš Discord Username?  

 

3. Koji je vaš omiljeni vojni avion?  

 

4. Za izvršenje kojih letačkih zadataka ste najzainteresovaniji unutar 
Prve bosanske eskadrile?  

 

5. Koliko dugo se bavite avio-simulacijama/igrama u totalu bez pauza 
odnosno prekida?  

 

6. Koliko dugo se bavite DCS World-om?  

 

7. Kako ste saznali za Prvu Bosansku eskadrilu?  

 

8. Napišite nam nešto o sebi kako bi smo vas bolje upoznali. 

DETALJNIJE O UPITNICIMA 

 

Najvažnije informacije koje je potrebno dostaviti su starost (obavezno 
16+) i prebivalište (vremenska zona u inostranstvu); 

 

Za prethodno iskustvo u avijaciji, vojnim simulacijama najviše se 
uzimaju u obzir DCS, Falcon BMS, X-Plane, MSFS, War Thunder i 
VTOL VR. Kandidati koji prilože dokaze o iskustvu u pomenutim 
simulacijama, imat će značajnu prednost nad ostalim kandidatima. 
Kandidati koji su već bili član neke eskadrile u DCS-u ili War Thunderu, 
potrebno je navesti ime eskadrile. Nakon ulaska u zajednicu kandidat 
će odmah polagati letački ispit, i ukoliko ga uspješno položi, započinje 
sa činom poručnika (lieutenant). Neke od dodatnih iskustava koje se 
uzimaju u obzir su virtuelni/pravi ATC (Digital Controllers licenca, 
VATSIM i slično). 

 

Dodatne informacije koje su adekvatne za dodati su: 

-iskustvo u radu u timskom okruženju; 

-hobiji povezani sa avijacijom; 

-softverske i tehničke vještine (npr. Video editing); 

-hardware oprema i specifikacije PC-a ili laptopa (slušalice i 
mikrofon obavezno) 

PRAVILA PONAŠANJA 

 

Prva bosanska eskadrila ne razlikuje članove po nacionalnosti, vjeri i 
porijeklu. Članovi koji to budu zaobilazili će strogo biti sankcionisani.  

 

Pravila ponašanja su ključna za osiguranje profesionalnog i 
prijateljskog okruženja koje potiče učenje i timski rad. Svaki član mora 
poštovati sljedeća pravila: 

 

1. Poštovanje i Pristojnost  

-Poštujte sve članove eskadrile bez obzira na njihov čin ili iskustvo. - 
Izbjegavajte upotrebu uvredljivih riječi, osobnih napada ili 
diskriminatornih izjava.  

 

2. Profesionalna Komunikacija 

-Održavajte profesionalan ton u svim komunikacijama, bilo glasovnim 
ili pisanim putem.  

- Slijedite standardne frazeologije i protokole u radiokomunikacijama. 
Dokument sa kodnim izrazima u borbi možete pronaći na kanalu 
“biblioteka” u Discord serveru. 

3. Aktivno Sudjelovanje  

-Redovito sudjelujte u treninzima, misijama i sastancima.  

-Obavijestite tim unaprijed ako ne možete prisustvovati nekoj 
aktivnosti.  

 

-Vremenski najveća dozvoljena neaktivnost je 21 dan bez opravdanog 
razloga (obrazovanje ili posao maksimalno 2 puta u nizu, bolest ili 
putovanje). Uprava i vođe eskadrile često odvajaju vrijeme kako bi 
stvorili profesionalan ambijent u zajednici, stoga su noviji članovi u 
najmanju ruku dužni to ispoštovati.  

 

4. Timski Rad 

-Suradnja i podrška kolegama su ključni za uspjeh misija.  

-Preuzimajte odgovornost za svoje zadatke i doprinosite zajedničkim 
ciljevima. 

 

5. Odgovornost i Povratne Informacije  

-Budite otvoreni za povratne informacije i spremni na kontinuirano 
učenje.  

-Pružajte konstruktivne povratne informacije svojim kolegama. 

-Pridržavajte se sigurnosnih procedura i protokola u svim situacijama.  

-Pripremite se za misije i treninge temeljito proučavajući relevantne 
informacije i planove.  

6. Upravljanje Resursima  

-Koristite tehničku opremu i resurse odgovorno i s pažnjom.  

- Održavajte i ažurirajte softver i hardver prema potrebama eskadrile.  

 

7. Ponašanje na Javno Dostupnim Platformama  

-Ne otkrivajte povjerljive informacije o eskadrili vanjskim osobama. 

 

 9. Rješavanje Sukoba  

-Rješavajte nesporazume i sukobe mirno i racionalno.  

-Ako se sukob ne može riješiti među članovima, obratite se jednom od 
članova upravnog odbora ili komandnog štaba za pomoć.  

 

10. Uključivost i Raznolikost  

-Podržavajte uključivost i raznolikost unutar eskadrile.  

-Osigurajte da se svi članovi osjećaju dobrodošlo i cijenjeno.  

Ova pravila ponašanja su osnova za stvaranje harmoničnog i efikasnog 
okruženja koje omogućava svakom članu eskadrile da napreduje i 
doprinosi uspjehu tima. 

 

 

TRENAŽNI PROGRAM I OBUKA 

 

Naš program obuke je osmišljen kako bi osigurao da svaki član 
eskadrile posjeduje sve potrebne vještine i znanja za efikasno 
sudjelovanje u misijama.  

 

Svaki kandidat koji započne obuku dobija čin kadeta i dužan je da 
ispoštuje instrukcije svog instruktora/mentora. Instruktor ima obavezu 
da kadetu priloži plan i program obuke, te da sa njim sklopi vremenski 
dogovor za letenje. 

 

Program je podijeljen u nekoliko ključnih oblasti, uključujući letenje 
prema instrumentalnim pravilima (IFR), vizuelnim pravilima (VFR), 
komunikacije, polijetanje i slijetanje, osnovne borbene manevre (BFM), 
navigaciju, borbene vještine, te uloge wingmena i flight leada.  

 

Nakon završene obuke, kandidat postaje član u eskadrili, dobija čin 
potporučnika (za napredovanje kroz činove pogledaj kanal “biblioteka” 
u Discord serveru), i upisuje se u dnevnik pilota u kojem se bilježi 

svaka aktivnost, uklučujući aktivnost učestvovanja u treninzima, 
misijama i operacijama, kršenje pravila ponašanja itd.  

 

 

 


